
Lefel: Mae’r dasg hon yn addas ar gyfer lefelau Uwch a Hyfedredd. Bydd angen ychydig o    arweiniad gan y tiwtor ar y myfyrwyr Uwch, o bosib. 

Tasg 1: Darllenwch yr erthygl ar hanes Llangynwyd a’r Ferch o Gefn Ydfa, yna ewch ati i lenwi’r bylchau yn y darn isod.
Y Ferch o Gefn Ydfa

Ann Maddocks (Thomas), Y Ferch o Gefn Ydfa (1704-1727)
Arwres drasig, merch William Thomas o Gefn Ydfa, ffermdy ger Llangynwyd. Pan oedd hi’n un ar ______ oed fe briododd hi __ Anthony Maddocks ac o’r ffaith bendant yma deilliodd chwedl ramantus a digon di-sail. Mae’n hysbys ___ thad farw pan oedd yn ddwyflwydd oed ac fe ddywedir ____ hi briodi Maddocks, cyfreithiwr cefnog a mab i’w gwarcheidwad. 

Yn ôl y stori ramantus yma roedd hi’n caru â bardd ifanc ___ enw Wil Hopcyn _ gyfansoddodd “Bugeilio’r Gwenith Gwyn” iddi hi ac __ fuan wedi iddi hi briodi Maddocks fe ddywedir iddi hi ____ o dorcalon.

Ond mae ffeithiau hanesyddol yn gwrthddweud y stori hon. Er ei ___ yn wir i fardd o’r enw Wil Hopcyn fyw yn ardal Llangynwyd, ____ dim tystiolaeth i awgrymu ei fod mewn ______ ag Ann, na _______ taw fe oedd awdur y gân. Fe gyfansoddodd Joseph Parry opera wedi’i ______ ar yr hanes (1902).
Addasiad o waith Adrian Price
Tasg 2: Trafodwch
              Ydych chi’n credu bod rhieni yn ceisio rheoli gormod ar fywydau eu plant, fel y 

              gwnaeth mam Ann Thomas? 

              Beth fyddech chi wedi ei wneud yn yr un sefyllfa? 
